
BÖLAJAK ÖQITUVÇILARDA 
LIDERLIK SIFATLARINI 

RIVOJLANTIRIŞNING 
PEDAGOGIK ŞART-ŞAROITLARI

Sapayeva Umida Rustamovna
Urganç RANÇ texnologiya universiteti

“Pedagogika va aniq fanlar” kafedrasi öqituvçisi
https://orcid.org/0009-0007-2859-9229
Annotatsiya: Mazkur maqolada pedagogika yönalişida tahsil olayotgan talabalarning yetakçilik salohiyatini oliy ta’lim 
jarayonida maqsadli rivojlantiriş masalasi körib çiqilgan. Muallif öqituvçi liderligini lavozim bilan emas, balki kasbiy ta’sir, 
taşabbus va hamkorlik madaniyati bilan boğliq hodisa sifatida talqin etadi. Xorijiy va mahalliy tadqiqotlar tahlili asosida 
liderlik sifatlarining beş komponentli tuzilmasi hamda ularni şakllantirişga xizmat qiluvçi olti pedagogik şart-şaroitdan 
iborat yaxlit model taklif qilingan.

Kalit sözlar: öqituvçi liderligi, pedagogik yetakçilik, bölajak pedagog, pedagogik şart-şaroit, transformatsion liderlik, ref-
leksiya, kasbiy tayyorgarlik.
Abstract: This article examines the purposeful development of leadership potential among students pursuing studies 
in pedagogy within the context of higher education. The author interprets teacher leadership not as a matter of formal 
position, but as a phenomenon rooted in professional influence, initiative, and a culture of collaboration. Based on an 
analysis of both international and domestic research, a comprehensive model is proposed, consisting of a five-component 
structure of leadership qualities and six pedagogical conditions that facilitate their development.

Key words: teacher’s leadership, pedagogical leadership, future teacher, pedagogical conditions, transformational lead-
ership, reflection, professional training.
Аннотация: В данной статье рассматривается вопрос целенаправленного развития лидерского потенциала сту-
дентов педагогического профиля в процессе высшего образования. Автор интерпретирует лидерство преподава-
теля как явление, связанное не с должностью, а с профессиональным влиянием, инициативой и культурой сотруд-
ничества. На основе анализа зарубежных и отечественных исследований предложена комплексная модель, 
состоящая из пятикомпонентной структуры лидерских качеств и шести педагогических условий, способствующих 
их формированию.

Ключевые слова: лидерство учителя, педагогическое лидерство, будущий учитель, педагогические условия, 
трансформационное лидерство, рефлексия, профессиональная подготовка.

KIRIŞ
Zamonaviy maktabda öqituvçining roli tub özgarişga uçramoqda: u tayyor bilimni yetkazuvçi şaxsdan öquv 

jamoasini taşkil etuvçi, hamkasblari bilan tajriba almaşuvçi va ta’lim muhitidagi yangiliklarga taşabbus bildiruvçi 
yetakçiga aylanib bormoqda. Bunday rolga tayyorgarlik işga kirgandan keyin emas, balki pedagogik oliy ta’lim 
bosqiçidayoq boşlanişi lozim.

Mamlakatimizda bu masalaning normativ asoslari yaratilgan. “Ta’lim töğrisida”gi Qonun ta’lim sifatini oşiriş 
va pedagog kadrlar tayyorlaş tizimini takomillaştirişni davlat siyosatining ustuvor yönalişi deb belgilagan [1]. Oliy 
ta’lim tizimini 2030-yilgaça rivojlantiriş konsepsiyasida esa talabalarda kreativ fikrlaş va amaliy könikmalarni 
şakllantirişga yönaltirilgan öquv rejalarini işlab çiqiş vazifasi qöyilgan [2]. Muallif nazarida, kreativlik va amaliy 
mustaqillik taşabbuskorlik bilan birga keçgandagina tölaqonli kasbiy yetakçilikka aylanadi.

Xalqaro tadqiqotlar ham öqituvçi liderligini ta’lim sifatining muhim omili sifatida e’tirof etadi. Biroq bu 
sohadagi şarhlarda tüşunçaning yagona ta’rifi hali şakllanmagani va tadqiqotlarning nazariy asoslari yetarli 
emasligi qayd etilgan [3; 4]. Bundan taşqari, mavjud işlarning asosiy qismi amaldagi öqituvçilarga qaratilgan bölib, 
bölajak pedagoglar liderligini oliy ta’lim şaroitida rivojlantiriş nisbatan kam örganilgan.

Şu ziddiyat – jamiyatning taşabbuskor pedagogga bölgan ehtiyoji bilan oliy ta’limda bu sifatni maqsadli 
şakllantiriş mexanizmlarining yetarli işlab çiqilmaganligi – tadqiqot muammosini belgilaydi.

MAVZUGA OID ADABIYOTLAR ŞARHI
Liderlikning ta’limga oid zamonaviy talqinlari asosan transformatsion yondaşuvga tayanadi. Bu ğoyani 

dastlab J. M. Burns siyosiy yetakçilik misolida ilgari surgan bölib, unda lider va izdoşlar bir-birini yuqori motivat-
siya va axloqiy darajaga kötarişi ta’kidlanadi [5].

B. Bass uşbu konsepsiyani taşkiliy muhitga moslaştirib, liderning ilhomlantiriş, intellektual rağbatlantiriş va 
individual e’tibor kabi xususiyatlarini ajratgan [6].

K. Leithwood va D. Jantzi maktab kontekstidagi tadqiqotlarni umumlaştirib, transformatsion yetakçilik 
pedagoglarning özgarişlarga sodiqligi va maktab taşkiliy şaroitlariga ijobiy ta’sir körsatişini aniqlagan [7].

Amaliy jihatdan J. Kouzes va B. Posner modeli muhim ahamiyatga ega: mualliflar yetakçilikni tuğma 
iste’dod emas, balki örganiladigan xatti-harakatlar majmui deb biladi [8]. Bu xulosa pedagogik ta’lim uçun tamoyil 
darajasidagi ahamiyatga ega, çunki u liderlikni öquv jarayonida maqsadli şakllantiriş mumkinligini asoslaydi.

M. Fullan esa özgarişlar davrida yetakçining asosiy vazifasi jamoada ma’no, munosabat va bilim almaşi-
nuvini yölga qöyiş ekanini körsatadi [9].

Öqituvçi liderligi böyiça eng köp iqtibos keltiriladigan şarhlardan birida J. York-Barr va K. Duke yigirma 
yillik tadqiqotlarni tahlil qilib, öqituvçi-liderlar ta’siri asosan sinfdan taşqarida – hamkasblar bilan hamkorlik va 
maktab madaniyati orqali namoyon bölişini körsatgan [3].

Keyinroq J. Wenner va T. Campbell bu şarhni davom ettirib, rahbariyat, maktab tuzilmasi va me’yorlari 
öqituvçi yetakçiligini kuçaytirişi yoki aksinça çeklaşi mumkinligini qayd etgan [4].

Turkiyalik tadqiqotçilar H. Kasapoğlu va B. Karaca öqituvçilar fikrini örganib, öqituvçi-liderning asosiy sifat-
lari sifatida adolatlilik, öz ustida işlaş, namuna böliş va samarali muloqotni ajratgan [10].

Sönggi yillardagi tizimli şarhlar bu manzarani yanada aniql aştirdi. D. Nguyen, A. Harris va D. Ng 2003–2017-
yillarda Scopus/SSCI jurnallarida çop etilgan 150 ta empirik maqolani tahlil qilib, öqituvçi liderligining amalga 
oşişi, unga ta’sir qiluvçi omillar va natijalarini umumlaştirgan [12].

C. Schott va hammualliflar 93 ta nazariy va empirik işni körib çiqib, tüşunçaning aniqligi, mamlakatlararo 
qiyosiy tadqiqotlar va öqituvçi liderligining salbiy tomonlarini örganişga ehtiyoj borligini ta’kidlagan [13].

TADQIQOT METODOLOGIYASI
Tahlil qilingan yondaşuvlarni umumlaştirib, muallif quyidagi işçi ta’rifni taklif etadi: öqituvçi liderligi - 

pedagogning kasbiy obrö, şaxsiy namuna va hamkorlik orqali öquvçilar, hamkasblar va ota-onalarni umumiy 
ta’limiy maqsadlar sari safarbar qila oliş qobiliyatidir. Uşbu ta’rifda ikki jihat muhim:

Birinçidan, yetakçilik rasmiy lavozimga boğliq emas, şu bois u har bir öqituvçi uçun oçiq imkoniyatdir [3].
Ikkinçidan, u örganiladigan xatti-harakatlarga asoslangani sababli ta’lim jarayonida rivojlantirilişi mumkin [8].
Bölajak pedagog liderlik sifatlarining tuzilmasi. Adabiyotlar tahlili va öqituvçilarning öz qaraşlari [10] asosida 

liderlik sifatlarining beş komponentli tuzilmasi ajratildi:

2-jadval: Bölajak pedagog liderlik sifatlarining tarkibiy tuzilmasi
Komponent Tarkibi Talaba faoliyatidagi körsatkiçlar

Qadriyatli-motivatsion Yetakçilikka içki intiliş, kasbiy burç va 
mas’uliyat hissi

Öz ixtiyori bilan vazifa oliş, natija uçun 
javobgarlikni zimmasiga oliş

Bilimga oid Liderlik nazariyalari, guruh dinamikasi, 
ta’lim menejmenti asoslari

Pedagogik vaziyatni tahlil qilib, asosli yeçim 
taklif etiş

Kommunikativ Faol tinglaş, işontiriş, nizoni konstruktiv 
hal etiş

Guruh fikrini muvofiqlaştiriş, tengdoşlarni 
ergaştiriş

Taşkiliy Rejalaştiriş, vazifa taqsimlaş, jarayonni 
nazorat qiliş Loyiha, tadbir yoki kiçik guruh işini boşqariş

Refleksiv Öz faoliyatini tanqidiy baholaş, qayta 
aloqani qabul qiliş

Xatolardan xulosa çiqariş, şaxsiy rivojlaniş 
rejasini tuziş

Liderlikni rivojlantirişning pedagogik şart-şaroitlari

Taklif etilayotgan model olti özaro boğliq şart-şaroitdan iborat. Ular alohida tadbirlar yiğindisi emas, balki 
bir-birini töldiruvçi tizim sifatida qaraladi.

1.	 Yetakçilikka ijobiy motivatsiya yaratiş. Talabada liderlik “boşqalarni boşqariş” emas, balki “ta’lim sifatiga 
hissa qöşiş” ekanligi haqidagi tasavvur şakllantiriladi. Buning uçun tajribali öqituvçi-liderlar bilan suhbatlar, 
kasbiy kelajakni modellaştiriş maşğulotlari va şaxsiy rivojlaniş maqsadlarini belgilaş usullaridan foydala
niladi.

2.	 Ta’lim mazmuniga liderlik komponentini integratsiya qiliş. Pedagogika va psixologiya fanlari tarkibiga 
öqituvçi yetakçiligiga oid mavzular kiritiladi yoki alohida tanlov fani taşkil etiladi. Mazmun transformatsion 
yondaşuv ğoyalari [6; 7] va maktab hayotidan olingan real holatlarga tayanadi.

3.	 Faoliyatli va interfaol öqitiş texnologiyalarini qöllaş. Keys-stadi, rolli va işbilarmonlik öyinlari, debatlar, 
loyiha asosida öqitiş va treninglar talabani kuzatuvçi emas, balki qaror qabul qiluvçi holatiga qöyadi. Muhim 
talab – guruhdagi yetakçi rolining navbat bilan almaşib turişi, toki har bir talaba bu tajribani boşdan keçirsin.

4.	 Yetakçilik amaliyoti uçun real maydon yaratiş. Talabalar özini özi boşqariş organlari, ilmiy tögaraklar, 
volontyorlik va ijtimoiy loyihalarda mas’uliyatli rollarga jalb etiladi. Pedagogik amaliyot davrida ularga sinf 
rahbari yordamçisi yoki tögarak taşkilotçisi kabi aniq vazifalar yuklanadi.

5.	 Refleksiya va qayta aloqa tizimini yölga qöyiş. Talaba liderlik portfoliosini yuritadi, öz tajribasini refleksiv 
esse va kundaliklarda tahlil qiladi. Tengdoşlar va öqituvçining baholaşi asosida keyingi rivojlaniş yönalişlari 
belgilanadi.

6.	 Hamkorlikka asoslangan ta’lim muhitini şakllantiriş. Professor-öqituvçi talaba taşabbusiga işonç bildi-
radi, uni rağbatlantiradi va özi yetakçilik namunasini körsatadi. Xorijiy tadqiqotlar ham muhit va rahbariyat 
munosabati öqituvçi liderligining hal qiluvçi omili ekanini tasdiqlaydi [4].

3-jadval: Pedagogik şart-şaroitlarning xalqaro tadqiqotlar bilan asoslanişi

Pedagogik şart-şaroit Rivojlantiradigan 
asosiy komponent Xalqaro asos Amaliy şakllar

1. Ijobiy motivatsiya Qadriyatli-motivatsion
Transformatsion liderlik: 
ilhomlantiriş va umumiy 
maqsad [5; 6]

Öqituvçi-liderlar bilan 
uçraşuv, kasbiy kelajakni 
modellaştiriş

2. Mazmunga integratsiya Bilimga oid
Transformatsion maktab 
yetakçiligi samaralari [7]; 
öqituvçi liderligi şarhlari [3; 12]

Tanlov fani yoki modul, 
real holatlar tahlili

3. Interfaol texnologiyalar Kommunikativ, taşkiliy

Finlyandiya öquv guruhi 
tajribasi [15]; liderlikning 
örganiladigan xatti-harakat 
ekanligi [8]

Keys-stadi, rolli öyin, 
debat, rotatsion yetakçilik

4. Real yetakçilik amaliyoti Taşkiliy, qadriyatli-
motivatsion

Qozoğistondagi universitet–
maktab hamkorligi kvazi-
eksperimenti [14]

Pedagogik amaliyotda 
mas’uliyatli rollar, ijtimoiy 
loyihalar

5. Refleksiya va qayta aloqa Refleksiv Öz ustida işlaş öqituvçi-
liderning asosiy sifati sifatida [10]

Liderlik portfoliosi, refleksiv 
esse, tengdoş baholaşi

6. Hamkorlik muhiti Barça komponentlar
Rahbariyat va maktab 
me’yorlarining ta’siri [4]; TALIS 
ma’lumotlari [16]

Talaba taşabbusini 
rağbatlantiriş, öqituvçi 
namunasi

TAHLIL VA NATIJALAR
Xalqaro tadqiqotlar sintezi taklif etilgan modelning asosiy ğoyasini qöllab-quvvatlaydi: liderlik sifatlari 

bölajak öqituvçida nazariy bilim orqali emas, balki tajriba, hamkorlik va refleksiyaning uyğunligi orqali şaklla-
nadi. Qozoğistonda ötkazilgan kvazieksperiment tajribaga asoslangan yondaşuv liderlik kompetensiyalarini bir 
neça yönalişda oşirganini va bu natija fan yönalişiga boğliq emasligini körsatgan [14]. Bu taklif etilgan şart-şaro-
itlarni barça pedagogika yönalişlarida qöllaş mumkinligiga işora qiladi.

Ikkinçi muhim xulosa - liderlik kompetensiyalarining öqitişdagi öz-öziga işonç (self-efficacy) bilan kuçli 
boğliqligi [14]. Muallif fikriça, bu liderlikni rivojlantiriş nafaqat yetakçilik, balki umumiy kasbiy tayyorgarlik sifatini 
ham oşirişini anglatadi. Finlyandiya tajribasi esa liderlikni qöllab-quvvatlaşni birinçi kursdan boşlaş maqsadga 
muvofiqligini körsatadi [15].

Uçinçidan, xalqaro şarhlar muhit omilining ahamiyatini qayta-qayta ta’kidlaydi [4; 12]. TALIS ma’lumotlariga 
köra, har üç direktordan biri öqituvçilar hamkorligini faol rağbatlantirmaydi [16]. Demak, bölajak öqituvçini nafaqat 
tayyor muhitga moslaşişga, balki hamkorlik madaniyatini özi boşlab berişga tayyorlaş zarur. Bu oltinçi şart-
şaroitning - hamkorlikka asoslangan ta’lim muhitining - ahamiyatini asoslaydi.

Şu bilan birga, xalqaro adabiyotda bir qator çeklovlar qayd etilgan. Tadqiqotlarning katta qismi amaldagi 
öqituvçilarga qaratilgan, tüşunçaning yagona ta’rifi yöq, mamlakatlararo qiyosiy tadqiqotlar kam [13]. Özbekiston 
kontekstida bölajak öqituvçilar liderligiga oid eksperimental ma’lumotlar deyarli mavjud emas, bu esa keyingi 
tadqiqotlar uçun istiqbolli yönalişdir.

Taklif etilgan modelning samaradorligini baholaşda mintaqamizga eng yaqin va metodologik jihatdan 
puxta tajriba-sinov natijalariga tayaniş maqsadga muvofiq. Abay nomidagi Qozoğiston milliy pedagogika 
universitetida 2025-yil sentabr–dekabr oylarida 120 nafar bölajak öqituvçi (kimyo, biologiya, matematika, fizika 
yönalişlari) iştirоkida 12 haftalik kvazieksperiment ötkazilgan [14]. Tajriba guruhi liderlik treninglari, maktabdagi 
hamkorlik loyihalari, direktorlar mentorligi va tizimli refleksiyani öz içiga olgan dasturda qatnaşgan; nazorat 
guruhi an’anaviy öquv rejasi böyiça ta’lim olgan. Liderlik kompetensiyalari Katzenmeyer va Moller öqituvçi 
liderligi şkalasining moslaştirilgan varianti (5 ballik Likert şkalasi) bilan ölçangan [14].

Şuni ta’kidlaş lozimki, uşbu natijalar bitta OTMda, öz-özini baholaş şkalasi asosida va qisqa muddatda 
olingan [14]. Şu sababli taklif etilgan şart-şaroitlar modelini Özbekiston pedagogika OTMlarida alohida tajriba-si-
novdan ötkaziş keyingi tadqiqotning asosiy vazifasi hisoblanadi.

XULOSA VA TAVSIYALAR
Ötkazilgan nazariy tahlil bölajak öqituvçi liderligini kasbiy tayyorgarlikning mustaqil va maqsadli rivojlantiri-

ladigan qismi sifatida qaraş zarurligini körsatdi. Yetakçilik örganiladigan xatti-harakatlar majmui ekanligi uni oliy 
ta’lim jarayonida şakllantiriş imkonini beradi. Taklif etilgan beş komponentli tuzilma va olti pedagogik şart-şaroit 
yaxlit tizim sifatida qöllanganda eng yuqori samara beradi.

Amaliy tavsiyalar:

1.	 Pedagogika yönalişlari öquv rejalariga öqituvçi yetakçiligiga oid tanlov fani yoki modulni kiritiş.

2.	 Pedagogik amaliyot dasturlarida talabaga beriladigan yetakçilik vazifalarini aniq belgilaş va baholaş 
mezonlarini işlab çiqiş.

3.	 Har bir talaba uçun liderlik portfoliosini yuritiş amaliyotini joriy etiş.

4.	 Professor-öqituvçilar uçun interfaol metodlar va mentorlik böyiça malaka oşiriş maşğulotlarini taşkil etiş.

5.	 Talabalar özini özi boşqariş organlari va ijtimoiy loyihalar faoliyatini rağbatlantiriş.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar böyiça)

Maxsus pedagogika

Jismoniy tarbiya va sport maşğulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqiçlari böyiça)

Ta’limda menejment

Maktabgaça ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

